
KIRISH

Tadqiqot mavzusining dolzarbligi va asoslanishi. Itisodiyotning 

erkinlashuvi sharoitida tijorat banklari muassasalarining keng tarmoqqa ega 

bo‘layotganligi, o‘z navbatida, mijozlarga sifatli bank xizmatlari ko‘rsatish, 

ularning bank xizmatiga bo‘lgan ehtiyojlarini to‘liq qondirish va tijorat banklari 

ohtasidagi raqobat muhitini kuchayishiga imkon bermoqda.

Mamlakatimiz Prezidenti Sh.M.Mirziyoyev ta’kidlaganlaridek: “Bugungi 

kunda 0 ‘zbekistonda amalga oshirilayotgan islohotlar va ularning natijasi 

jahondagi yetakchi xalqaro reyting agentliklari tomonidan e’tirof etilayotganini 

alohida ta’kidlash lozim.” 1

Respublikamizda bugungi kunda davlat va jamiyat qurilishi tizimini tubdan 

takomillashtirishga doir beshta yo‘nalishni o‘z ichiga olgan « 0 ‘zbekiston 

Respublikasini yanada rivojlantirish bo‘yicha Harakatlar strategiyasi 

to‘g ‘risida»gi Farmoni2 qabul qilinishi, ushbu muhim hujjat ijro mexanizmini 

namunali tarzda yo‘lga qo‘yish, uni amalga oshirishda samaradorlikni ta’minlash 

yuzasidan tegishli vazirlik va tuzilmalar keng ko‘lamli sa’y-harakatlar olib 

borishni talab etmoqda.

0 ‘zbekiston bank tizimini rivojlantirishning 2017-2021 yillarga 

mo‘ljallangan strategiyasida belgilangan vazifalarning bajarish zaruriyati hamda 

respublikamiz tijorat banklarining faoliyatini rivojlantirish bilan bog‘liq bo‘lgan 

ayrim muammolarning mavjudligi va ularni hal qilishga qaratilgan takliflar va 

tavsiyalarni ishlab chiqishning zarurligi ushbu magistrlik dissertatsiyasi 

mavzusining dolzarbligini belgilaydi.

Iqtisodiyotni yanada rivojlantirish va liberallashtirishga yo‘naltirilgan 

makroiqtisodiy barqarorlikni mustahkamlash va yuqori iqtisodiy o‘sish 

sur’atlarini saqlab qolish, milliy iqtisodiyotning barqarorligini saqlash,

1 O‘zbekiston Respublikasi Prezidenti Sh. Mirziyoyevning Oliy Majlisga Murojaatnomasi. Xalq so’zi gazetasi 
29 dekabr 2018y.

20'zbekiston Respublikasi Prezidenti Sh.Mirziyoyevning 2017 yil 7 fevraldagi ’’O'zbekiston Respublikasini 
yanada rivojlantirish bo'yicha Harakatlar strategiyasi to'g’risida”gi PF-4947-sonli FarmoniV/O'zbekiston 
Respublikasi qonun hujjatlari to’plami. -  Toshkent, 2017. №6, 70 mod.


